
"Pedas anak ayu ngelah kedeke ento!"

"Beee yan Yang sing nawang ento, idong-idong Yang lekadan Geria Sirikan, sing sirikan Geria Si-rikane, De!"

"Nggih medalang kesaktian Ratune, Sira adianga?"

"Ane adianga? Gudakesa, De!"

"Sira ngadiang?"

"Gowinda, De!"

"Pauruk saking dija, Tu?"

"Uli, Hindu, di Bismaparwane, De!"

"Be, gedege! Dados kene keni antukida?"

"Dijane Geria Sirikane lakar masirik, De? Sing sirikan. Sirikane tawang!"

I Made saget mendep ipun; sebengne sedih karang kung, tur ipun mamengos mangda Ida ta nyingak pani ngalanne ngembeng, Eling ipun ring lacur parindik-an, sue antuknya nandangin sakit...........pingit! Rupa kadi katuduh ipun; meled, kedeh praya maman - jak ring anake istri ring sampingnya, nanging bas kukuh aling-alinge nylatin sihipune ring Ida. Rasa asat sagarane, rupa rihinan langite gapul ring per tiwine, durung taler pacang prasida patitisipun de mangkin sumingkin ipun sedih ring manahnya asa  puniki ipun mandulane, "Aduh, Dayuu, yan Ida tan iring pucuk gununge kalinggihang antuk kramane ring jagate, titiang purun dados juru sasad cokor I Da-yune. Aduh, dija ngalih pradnyan kakaput baan ayu, buka Dayu Priya?" Nanging tan wenten ja saking a-

